
Priméré carté nabéqué'é San
Juan

Di'dzé naguéne'e videé sin fin

1 Antsé guinlu gué'dchiliu nanu tubi nanabani;
peré guna na'a luhi', nu bini na'a shti'dzi', nu
guna'zi na'a guid'ai'. Nahi' el qué narni'i diza'qué
shté Dios. Por shti'dzi' nadapa'a vidé sin fin.
2Mizmé 1é'é mé gubaninud mé Dios, Shtada'a, peré
bélua'aldt mé lu na'a. Bédchini mé gué'dchiliu.
Guna na'a luhi'. Na na'a testigu shténi'. Ruadi'dzé
na'alu té nabani mé; ndpédi'i' fin. 3Ruadi'dzé na'a
lu té mizmé shti'dzi' nana bini na'a. Ruadi'dzé
na'a lu té lo qué nabémé mé paré gac bé'a té
shti'dzé mé. Zni gac unidé gré hia'a; guédapa'a
mizmeé llgabé. Guldi hia'a ruadi'dzénu hia'a Dadé
Dios con shini' Jesucristo. 4 Iurni quéquéa'a di'dzé
la'ni carté ré' té paré gac cumplir guéquité ldu'u té
nu pareé guéquité ldu'u na'a.

Diosrne'e llni

5 Ndé'é na diza'qué nabélua'a Dadé Jesucristo,
nu bédia'a di'dzé na'a lu té de qué guldi Dios,
ndpédi'l' duldé; limpi nahi' ziqué llni. 6 Si talé
rni'i hia'a nané hia'a 1é'é mé peré tsagla'guénu
hia'a duldé, bishi na hia'a; adé guldidi'ia'a iurni;
nu adé quéréldédi'i hia'a bien. 7 Peré si talé
guédé'na'a cumplir shti'dzé Dios, adé chu runédi'i
duldé, unidé na hia'a mizmé 1é'é€ hia'a. Rac shtu'u
hia'abéchilasa'hia'aiurni, nuréné shté Jesucristo



1SanJuan 1:8 ii 1San Juan 2:6

shini Dios, tsagla'gué rzuné almé shté hia'a de gré
duldé.

8 Si talé guéni'i hia'a adé chu napédi'i duldé, lo
mizmé 1é'é hia'a rsigué hia'a 1é'é hia'a. Bishi na
ldu'u hia'a iurni. 9 Béné na mé; runé mé cumplir
shti'dzé mé. Justé na mé; runé meé igual con gré
méné. Runé mé perduné grété' duldé shté hia'a
iuré guéshubé dulda'a lu mé con guédubina ldu'u
hia'a. Turni rzuné mé almé shté hia'a de gré
duldé nanaddpa'a. 10 Si talé rni'i hia'a adé chu
napédi'i duldé, quégni'i hia'a bishi na Dios purqué
hia guni'i mé gré hia'a nadapa'a duldé. Sitalé rni'i
hia'a adé napédi'ia'a duldé, nidi'i shti'dzé mé la'ni
ldu'u hia'a iurni.

2
Ndpa'a tubi naguéni'int lé'é Shtada'a

11.é'é té Dadé, caquéa'a di'dzé ré'lu té paré adé
gunédi'i té duldé peré si talé chu quéhuné dulde,
ndpa'a tubi naguéni'inu l1é'é Shtada'a por 1é'é hia'a.
¢Chumeé ni? Lé'é na Jesucristo; tubldi na shcuéndi'
lu Dios. 2 Jesucristo guti lu cruz por duldé shté
hia'a. Gudilli mé por gré duldé nanapé méné naré
lu gué'dchiliu. Por galguti shténé mé, bédchisu mé
duldé shténa'a nu gu' Dios cunformeé.

3 Si talé tsagla'gué guézu'bé didga'a
mandamienté shté Jesucristo, iurninané hia'alé'é
meé. Rac bé'a hia'a 1é'é mé de verda. 4 Peré si talé
tubi hia'a guéni'ia'a: “Nanéa Dios”, peré mizmé
tiempé adé quézu'bé didguédi'ill mandamienté
shté mé, bishi nall iurni. Nadi'ill verda. S Peré si
talé 1é'é hia'a rzu'bé didga'a di'dzé shté mé€, rlua'a
de qué tsagla'gué rac shtu'u hia'alé'é meé. 6 E1 qué

narni'i québezénull Dios, napé qué guéquéréldeéll
ziqué guqueéreldé Jesucristo lu gué'dchiliu; adé
bémédi'i mé duldé.

Mandamienté cubi

7 Dadé, adé guéqué'édia'a stubi mandamienté
nana guréné sino qué mizmé mandamienté
nanapé té dizdé bini té diza'qué shté mé. Lo
qué nabéquéa'a iurne', na igual ziqué ra di'dzé
nabé'né té recibir guahieté. 8 Peré quéquéa'a
tubi mandamienté cubi; priméré bémé mé
cumplir mandamienté ni; iurni 1é'é té quéhuné té
cumplirin. Lé'é té napé té di'dzé ré'la'ni ldu'u té.
Riagla'gué rzu'bé diagué té shti'dzé mé. Nacahi
nananu lami ldu'u té rialuhin. Llni shté Dios
bédchini.

9Sitalé churni'i québezénull 1€'é mé peré mizmé
tiempé adé rac shtu'udi'ill sa'll, nacahi cabézé&ll.
10 E1 qué narac shtu'u los de mas narialdi 1du'i
Dios, cabezénull lIni la'ni 1du'ull; adé rlaguédi'ill
lu duldé. 11 Peré el qué narac shtu'udi'i sahi'; el
qué narnd za'quédi'ilu sdhi', nacahicabezéldu'ull.
Rzéll ziqué ciegu. Rnadi'ill shnezé Dios purqué
neé'au slull; bé'né dulde.

12 Dadé, quéquéa'a di'dzé ré' purqué guc per-
duné duldé shténé té. Bé'mé mé perduné 1é'é té
purqué guti Jesus shlugar té; nasalvar té iurne'.
13Dadé, quéquéa'alu té purqué nané té el qué nan-
abani dizdé antsé binlu gué'dchiliu. Quéquéa'a lu
té, sultéré, purqué adé bé'médi'i té lo qué narac
shtu'u médzabé. Quéquéa'a lu té, ligué'né, purqué
rungué bé'a té Dios, Shtada'a. 14 Quéquéa'a lu
té nand Dadé purqué nané té el qué nanapédi'i
fin. Quéquéa'a lu té nand sultéré purqué quéhuné

té cumplir shti'dzé Dios con guédubinu ldu'u té.
Bémeé té gan lu médzabé.

15 Adé rac shtu'udi'i té ra cusé nananu lu
gué'dchiliu, purqué gré ra narac shtu'u ra cusé

shté gué'dchiliu, adé rac shtu'udi'ill Dios. 16 Ra
cusé mal narac shtu'u ldu'u nguiu, nu ra cusé
chulé narac shtu'u ra nguiu gapé, nu ra cusé
naruné naru'bé meéné, gré ndé'é na cusé shté
gué'dchiliu, 1édé Diosédi'i. 17 Gré ra cusé shté
gué'dchiliu, rialu con gré mal ligabé narac shtu'u
méné, peré el qué naruné narnibé'a Dios, adé
rialudi'ill. Napéll vidé sin fin.

Verdd nu bishi

18 Dadé, hia bédchini tiempé tsala gué'dchiliu.
Bini té antsé napé qué guédchini tubi naguné
cuntré Jesucristo. Hashté iurne' nanu zihani
naruné cuntré Jesus. Por ni nané hia'a béga'a
iuré tsald gué'dchiliu. 19Lé'é ra nguiu ni naruné
cuntré Jesus, béazé gueté rall de 1é'é hia'a. Nun-
qué adé guc rall shini mé de verda purqué adé
riagla'guédi'i rall con shti'dzé mé. Si talé niac rall
narialdi 1du'i shti'dzé Dios de verdd, néa'né rall
con 1é'é hia'a. Béazé gueté rall. Iurni rlua'a claré
ndadi'i rall shini Dios.

20 ,&'é té napé té llni purqué québezén Espiritu
Santo la'ni ldu'u té. Rac bé'a té cusé shté Dios.
21 Adé rqui'nidi'i guéquéa'a lu té purqué nané té
verda. Nané té guadé nana verda nu guadé nana
bishi. Nané té el qué naruadi'dzé bishi, zé'dédi'ill
de Dios.

22 ;Chu na mds nabishi entré 1€'é méné? pues
el qué narni'i Jesus 1édédi'i nabéshe'ldé Dios. El
qué narni'i zni, quéhunéll cuntré Jesus. Quéhunéll

cuntré Dios nu quéhunéll cuntré shini Dios. 23 Gré
meéné narni'i Jesus 1édédi'i el qué nagudili Dios
paré guénibé'ai', napédi'inguiu ni Dios Padre. Peré
el qué narni'i Jesus na el qué nabéshe'ldé Dios,
nguiu ni québezénu Dios.

24 Gulé tsagla'gué guézu'bé diagué té ra di'dzé
nabini té iuré gualdi ldu'u té shti'dzé mé. Si talé
guésa'né té cuezeé shti'dzé Dios la'ni ldu'u té, napé
té Jesus nunapé té Dios Padre con1é'é té. 25 Mizmé
Jesucristo guni'i lu hia'a, guéne'e mé vidé sin fin
paré 1é'é hia'a.

26 Quéquéa'adi'dzéré'luté paré gaché'atéllana
ra nguiu narac shtu'u guésigué 18'é té. 27 Peré nidi'i
nicida guélua'a méné 1é'é té purqué québezénu
Espiritu Santo 1€'é té; nahi' mésé shté té. Napé té
lIni shtéhi'. Quéglud'ai' nana verda nu nana bishi.
Shti'dzi' na verdad, 1édé bishidi'l. Nu guni'l', gulé
bédé'é lugar cuezénu Jesus ldu'u té.

28 Gulé béqué diagué, Dadé; gulé bédé'é lugar
cuezénu Jesus ldu'u té, té iuré guédchini mé stubi
vuelté, adé chu rtudi'i luhi'; adé chu guéllu'médi'i
lahi'. Mejuré guéquité ldu'u té iuré guédchini mé.
29Sitalérdé'é té cuendé de qué tubldina shcuendé
Jesus lu Dios, gulé bédé'é cuendé, gré méné nana-
bani ziqué gubani mé, na rall shini mé.

3
Ra shini Dios
1 Gulé bédé'é cuendé blac rac shtu'u Dios 1é'é
hia'a. Rni'i mé na hia'a shini'. Ra méné narialdidi'i
Idu'i shti'dzé Dios, rdé'édi'i rall cuendé chu na
Jesus. 2Lé'é té Dadé narac shtua'a, na hia'a shini

Dios iurne', peré rlud'adi'i lla gaca'a mas delanté.

Pues rdé'é hia'a cuendé dzé naguédchini mé stubi
vuelté, gaca'a ziqué na mé purqué guéna hia'a lu
mé tal ziqué namé. 3Gré ranarialdildu'i guédchini
mé, gac cambi mudé nanabanill; adé tsagla'guédi'i
gunéll duldé. Rac shtu'ull gaquéll ziqué 1€'é€ mé.

4 Gré ra naruné duldé, runé rall falté lu 1éy shté
Dios. Napé rall falté lu Dios. Gré duldé na cuntré
léy nabéne'e Dios. 5> Nané té bédchini Jesus paré
guézuné mé alme shténa'a. Napédi'i mé duldé. 6 El
qué narzu'bé diagué shti'dzé Jesus, tsagla'guédi'i
gunéru'ull duldé. El qué nariagla'gué guné duldé,
adé rdé'édi'ill cuendé chu na mé. Nunqué béngué
bé'adi'ill1€'é mé. "Dadé, adé rdé'édi'i té si guésigué
méné 1é'é té guné té duldé. El qué naruné cumplir
shti'dzé Dios, tubldi na shcuéndéll lu Dios igual
ziqué na Jesus lu Dios. Justé na mé. 8 El qué
nariagla'gué runé duldé, nall shini médzabé Sa-
tanas purqué Satands antsé cueshté gué'dchiliu,
bé'méll duldé. Por ni Jesus, shini Dios, bédchini lu
gué'dchiliu paré guéchili mé dchi'ni shté médzabé.
9 El qué nanapé vidé shté Dios, adé tsagla'guédi'i
gunéll duldé purqué hia bidé mizmeé vidé shté Dios
la'ni ldu'u nguiu ni; adé ni mudé gunéru'ull duldé
purqué guléll nacubi por pudéré shté Dios. 10 Zni
rlua'a chu na shini mé nu chu na shini Satanas.
El qué natsagla'gué guné duldé, napédi'ill vidé
cubi shté Dios. El qué narac shtd'udi'i béchi sahi',
ndapédi'ill vidé shté mé.

Runé tucaré gac shtu'u hia'a sa' hia'a

11 Di'dzé ré' bini té dizdé binlu diza'qué:
napé qué gac shtu'u hia'a gré sa' hia'a. 12 Adé
guédé'nédi'ia'a ziqué Cain. Guquéll shini médzabé

nu gudinill béchill. ¢Pézield gudinill béchill?
purqué gré lo qué nabé'méll, na mal lu Dios,
peré béchill lo qué nabéméll na bien lu Dios.
13 Dadé, 1é'é té narialdi ldu'u shti'dzé Dios,
adé rdzéguéé'di'i ldu'u té si talé ra méné shté
gué'dchiliu rna za'quédi'i rall lu té. 14 Nané hia'a
gudéda'a lu galguti hashté nadapa'a vidé sin fin
purqué de verda rac shtu'u hia'a ra narialdi ldu'i
Dios. El1 qué nadé rac shtu'udi'i béchi sahi', todavia
ndpédi'ill vidé sin fin. 15 El qué narna za'quédi'i
lu sahi', nall ziqué narguini méné. Nané hia'a el
qué narguini méné, ndpédi'ill vidé sin fin. 16 Por
Jesus nané hia'a lla na Dios, el qué narac shtu'u
de verda. Jesus guc cunformé; guti' lu cruz por
1é'é hia'a. Por ni runé tucaré guédé'é hia'a vidé
shté hia'a paré sa' hia'a. 17 Si talé tubi hia'a napa'a
ra cusé shté gué'dchiliu nu tubi sa' hia'a napé
nicidd, napé qué guédé'na'a compani lé'éll. Si talé
nédi'ia'a guédé'é hia'a naca'all, rac shtu'udi'ia'a
Dios iurni. 18 Béchi, gac shtu'u hia'a sa' hia'a de
verda, lédédi'i con di'dzé shténa'a sulaménté,
guédé'é hia'a narqui'ni sa' hia'a.

Ndpa'a confiansé lu Dios

19 Si talé guédé'ma'a cumplir di'dzé ré', gac
bé'a hia'a na hia'a shini Dios de verda. Zni adé
rdzébédi'i ldu'u hia'a lu mé iuré shgaba'a quégni'i
guéca'a. 20Sitalé ndpa'allgabé naquégni'i guéca'a,
napédi'ia'a confiansé lu mé iurni, peré na mé
mas mé ru'bé qué shgaba'a, nu nané mé gré cusé
nananu la'ni ldu'u mieti. 21 Lé'é té narac shtua'a,
si talé adé napédi'ia'a llgabé naquégni'i guéca'a,
ndpa'a confiansé lu Dios. Adé rdzébédi'ia'a lu

mé 22 nu rne'e mé ra cusé narnd'ba'a lu mé
purqué dzudé'ma'a cumplir lo qué narac shtu'u

mé. Dzudé'na'a cumplir mandamienté shté mé.
23 Ni na mandamienté sh_té__mé, tsaldi 1du'u h@a'a
shini mé Jesucristo, nurnibé'a mé gac shtu'u hia'a

béchisa'hia'a. Znibéséa'né mé mandamienté shté
meé. 24 Gré ra naruné cumplir mandamienté shté

meé, québezénurai' Dios nu québezénu Dios1é'é rai'.
Nané hia'a québezénu mé 1€'é hia'a purqué bédé'é
mé Espiritu Santo paré cuezénuhi' 1é'é hia'a.

4

Espiritu shté Dios nu espiritu naruné cuntré Dios

1 Lé'é té narac shtua'a, adé tsaldidi'i ldu'u té
gré ra meésé narni'i de qué ruadi'dzé rall por
Espiritu shté Dios sino gulé bété'dé prébé shti'dzé
rall paré gac bé'a té si talé béshe'ldé Dios 1é'é rall
tsaglua'a rall. Zihani méné falsé riaglua'a rall ra
meéné. 2 Por ndé'é gac bé'a té chu naze'dé con
shti'dzé Dios. Gré ra nguiu narni'i Jesus bédchini
lu gué'dchiliu nu na mé Cristo, el qué nagudili
Dios paré guénibé'ai', el qué narlua'adi'dzé ni, nall
verdd. 3 Peré gré ra nguiu narni'i adé bédchinidi'i
Jesucristolu gué'dchiliu, zé'dédi'inguiu ni de Dios.
Cagni'ill bishi naze'dé por pudéré shté contrari
shté Jesus. Hia bini té guédchini naruné cuntré
Jesus; pues iurne' hia quéréldéll lu gué'dchiliu.

4 Dadé, na té shini Dios. Adé guédé'édi'i té si
guésigué mése falsé 1€'é té. Adé tsaldidi'i ldu'u
té shti'dzé rall purqué mas pudéré napé el qué
naquébezénu 1é'é hia'a qué el qué narnibé'a 1é'é
méné shté gué'dchiliu. > Ra mésé falsé ruadi'dzé
rall cusé shté gué'dchiliu, 18dédi'i shti'dzé Dios.

Los de mas méné shté gué'dchiliu, rianaldé rall
shti'dzé mésé ni. 6 Peré 1é'é hia'a na hia'a shini
Dios. Gré ra narungué bé'a Dios, rdé'é rall cuendé
shti'dza'a. El qué nanddi'i de Dios, adé rzu'bé
diaguédi'ill shti'dza'a. Zni nané hia'a chu napé
Espiritu Santo nu chu napé espiritu shté nargugué.

Dios rac shtu'umé lé'é hia'a

7 Lé'é té narac shtua'a, tsagla'gué gac shtu'u
hia'a béchi sa' hia'a purqué rac shtu'u Dios 1é'é
hia'a. El qué narac shtu'u sahi', guléll nacubi por
pudéré shté mé. Napéll tubsé Dios Shtadéll. 8El qué
nadé rac shtu'udi'i sahi', ndpédi'ill Dios Shtadéll,
purqué rac shtu'u Dios 1€'€ méné. 2 Bélua'a mé de
qué rac shtu'u mé lé'é hia'a; béshe'ldé mé tubsé
shini mé lu gué'dchiliu paré guédapa'a vidé sin
fin. Guébdnia'a paré siempré. 10Zni bélua'a mé rac
shtu'u mé 1é'é hia'a de verda. Béshe'ldé mé shini
meé; por galguti shté Jesus béa'né Dios cunformé
purqué béllé'é réné shtéhi' por ra duldé shténa'a.

111.é'é té narac shtua'a, guc shtu'u Dios1é'é hia'a
zni, por ni napé qué gac shtu'u hia'a sa' hia'a. 12Ni
tubi méné guna Dios, peré si talé rac shtu'u hia'a
sa' hia'a, québezénu Dios 1é'é hia'a, nu tsagla'gué
rac shtu'u hia'a sa' hia'a mds. 13 Nané hia'a
cabezénu mé 1é'é hia'a nu québezénu hia'a con
1é'é mé purqué béne'e mé Espiritu Santo naze'dé
de 1é'é mé. Cabezénuhi' 1é'é hia'a. 14 Lé'é na'a,
ra poshté, guna na'a lu Dadé Jesus nu tsagla'gué
rni'i na'a lu ra méné béshe'ldé Dios 1é'é shini mé,
Jesus. Napi' pudéré; guni' salvar ra méné shté
gué'dchiliu. 15Lé'é nana rni'i lu ra méné Jesus na
shini Dios, cabezénu Dios 1é'éll nu unidé nall con
Dios.

16 Nané hia'a nu tsagla'gué tsaldi ldu'u hia'a
de qué demasiadé rac shtu'u mé 1é'é hia'a, gré
hia'a. Nalé rac shtu'u mé gré méné. Si talé rac
shtu'u hia'a 1é'é sa' hia'a, cabezénu mé lé'é hia'a,
nu ndpa'a mizmé vidé shté mé. 17 Du'péga du'péga
rac shtu'u hia'a 18'é mé mas. Zni ndpa'a confiansé
lumeé iuré guné meé juzguélé'é hia'a. Rdzébhédi'ia'a
1é'é mé purqué ziqué na Jesus, na hia'a ndé'é
lu gué'dchiliu. 18 El qué nardzébé 1é'é mé, rac
shtu'udi'ill 1é'é mé purqueé si talé rac shtu'u hia'a
18'é mé con guédubinu ldu'u hia'a, nidi'i lugar paré
guédzéba'a 1é'é mé. El qué nardzébé 1é'é mé, rzac
zill mizmé 18'éll. El qué nardzébé 1é'é mé, todavia
runé falté gac shta'ull Dios.

19 Rac shtu'u hia'a 1é'€ mé purqué priméré 1€'é
mé guc shtu'u 1é'¢€ hia'a. 20 Si talé tubi hia'a rni'i:
“Rac shtua'a 1€'é mé”, peré adé rac shtd'udi'ia'a
béchi sa' hia'a, nabisha'a. El qué narac shtu'udi'i
sa'll nagunall, tampuqué rac shtu'udi'ill Dios
nanadé gundadi'ill. 21 Lé'€¢ mandamienté shté mé
nabédé'ma'a recibir de 1é'é€ mé rni'i zndé'é: El qué
narac shtu'u Dios napé qué gac shtu'ull sa'll.

)

Pudéré shté narialdi ldu'i Jests

1Gré ra narialdi ldu'i Jesus, el qué nagudili Dios
paré guénibé'ai', ndpéll vidé shté mé; nall shini
Dios. Nu gré ra narac shtu'u Dios, también rac
shtd'ull ra shini mé, ra nanapé vidé sin fin por
pudéré shté mé. 2 Nané hia'a rac shtu'u hia'a ra

shini Dios iuré rac shtu'u hia'a Dios de verda nu
rzu'bé didga'a mandamienté shté mé. 3 Si talé

rzu'bé didga'a ra mandamienté shté mé, iurni rac

shtu'u hia'a Dios de verdd. Mandamienté shté
mé nadi'in ziqué tubi cusé né'é; nadi'in nagang,
4 purqué gré ra nabésa'mé guédchini vidé cubi
la'ni 1du'i, runédi'ill duldé. Napéll pudéré; gunéll
gan lu médzabé. ;Lla mudé guédé'na'a gan lu
meédzabé? pues si talé tsaldi ldu'u hia'a shti'dzé
Dios, guédé'ma'a gan lu cusé mal shté gué'dchiliu.
> El qué narialdi 1du'i shti'dzé Jesus na shini Dios,
runéll gan lu gré cusé mal nananu lu gué'dchiliu.

Jests na shini Dios

6 Jesus na shini Dios. Iuré bériubé nisé Jesus, nu
iuré guti mé, bé'mé Dios testificar na Jesus shini'.
7También Espiritu Santo quéhuné testificar de qué
na Jesus shini Dios. Adé rni'idi'i Espiritu Santo
bishi. 8 Tsuné testigu cabezé lu gué'dchiliu narni'i
igual; Espiritu Santo rni'i Jesus na shini Dios, nu
galériubé nisé shté mé con galguti shté mé, rlua'a
na mé shini Dios. 9 Gré hia'a rialdi ldu'u hia'a
lo qué narni'i ra testigu verdadéré, peré mayuré
na shti'dzé Dios. Bé'né meé testificar Jesus na
shini'. 10 El qué narialdi 1du'i Jesus na shini Dios,
nanéll la'ni 1du'ull nahin verda. Peré el qué nar-
ialdidi'i 1du'i Jesus, cagni'ill nabishi Dios purqué
Dios guni'i claré na Jesus shini'. E1 qué narialdidi'i
ldu'i Jesus nadi'ill shini Dios, adé runédi'ill recibir
ra di'dzé shté Dios Padre. 11 Pues Dios bé'né
testificar lu hia'a ndpa'a vidé sin fin por Jesus. El
qué nand unidé con Jesus shini Dios, napéll vide
sin fin. 12El qué nanapé Jesus la'ni ldd'ull, napéll
vidé eterné peré el qué nanapédi'i Jesus, runé falté
vidé shté Dios.

Nané hia'a ndpa'a vidé sin fin

13 Lé'é té nand rialdi 1du'i Jests na shini Dios,
caqueéa'a carté ré' lu té paré gac bé'a té napé té
vidé sin fin por Jesus. 14Iurni adé rdzébédi'ia'a lu
Dios. Rialdi ldu'u hia'a de qué si talé rna'ba'a lu
Dios, guéne'e mé cusé narnd'ba'a. Napé queé gaca'a
cunformé segun volunta shté mé. 15 Si talé nané
hia'a rini mé shti'dza'a, también nané hia'a napa'a
ra cusé narnd'ba'a lu meé.

16 Si tubi té rna té béchi sa' té quéhunéll duldé,
peré duldé naquéhunéll nud'adi'in cashtigu shté
galguti, napé qué guénd'bél lu Dios por nguiu ni.
Guédé'é Dios vidé paré nguiu ni. Nanu duldé
nargu galguti; adé rnibé'adia'a guéna'bé té lu Dios
por el qué naruné duldé ni. 17 Gulé guna'bé lu Dios
por nguiu nanapé duldé nanud'adi'i cashtigu shté
galguti. Stubi clasé duldé rgu galguti, gati nguiu.

18 Peré nané hia'a gré ra nanapé vidé cubi shté
Dios, adé tsagla'guédi'i gunéll duldé purqué Jesus,
shini Dios, quéhapé 18'éll. Gunédi'i médzabé gan
lu nguiu ni. 19 Nané hia'a ndpa'a vidé shté Dios.
Na hia'a shini még, peré gré méné shté gué'dchiliu,
nanu rall guia'a médzabé Satands. 20 Peré Jesus,
shini Dios, bédchini lu gué'dchiliu nu bélud'ai' 1é'é
hia'a. Por 1é8'é mé rungué bé'a hia'a Dios ver-
dadéré. Nu na hia'a shini mé. Na mé Shtada'a.
Nané hia'a Jesucristo na shini Dios. Na mé Dios

verdadéré nu por 18'i' ndpa'a videé sin fin. 21 Béchi,
gulé gapé mizmé 1é'é té. Adé tsaldidi'i ldu'u té ra
dios falsé shté méné. Amén.

